
EUROKRISEN

Mer pessimisme  
i eurosonen

 ✱ Næringslivet og forbrukerne 
i eurolandene ser svartere på ut-
viklingen i økonomiene enn noen 
gang de siste tre årene. EUs øko-
nomiske stemningsbarometer 
ESI har falt med 1,1 poeng til 85.

Dette tallet gjelder imidlertid 
bare for de 17 medlemmene av 
eurosonen. For EUs 27 medlems-
land som helhet var nedgangen 
på 0,9 prosent i perioden fra au-
gust til september, kunngjorde 
EU-kommisjonen torsdag.

I store euroland som Tyskland 
og Frankrike har stemningen 
forverret seg betraktelig. Men 
i kriserammede Spania, der re-
gjeringen senere torsdag skulle 
kunngjøre nye innstramningstil-
tak, gikk stemningsbarometeret 
opp med 1,3 prosent.  ©NTB

NOTERT

NYHETER · EU

BRUSSEL. I dag møtest EU-sida 
og EFTA-landa Noreg, Island og 
Liechtenstein i EØS-komiteen 
for å ta inn 62 nye EU-reglar i 
EØS-avtalen. Samstundes skal 
partane diskutere stoda for nær 
500 EU-reglar som framleis ikkje 
er tekne inn i avtalen. Blant desse 
er postdirektivet, som den norske 
regjeringa har vedteke å seie nei 
til og fleire andre problemsaker.

Det har vore knytt spenning 
til møtet etter at EUs utanrikste-
neste i juni varsla at dei vurderer 
å tvinge EFTA-landa til formelle 
forhandlingar om nokre av dei 
omstridde EU-reglane. Det inne-

ber å ta i bruk den såkalla reserva-
sjonsprosedyren, som aldri før er 
brukt mot Noreg, og som kan føre 
til at delar av EØS-avtalen vert 
suspendert.

EFTA-landa har ikkje vorte 
varsla om at EU kan kome til å 
starte suspensjonsprosess på 
dagens møte. Det seier leiar Per 
Strand Sjaastad i EØS-seksjonen 
i Utanriksdepartementet i Noreg. 
EU-sida ville verken stadfeste el-
ler avkrefte spørsmålet om sus-
pensjonsprosess til Nationen i 
går. 

– Vi får vente å sjå kva som 
skjer på møtet, seier ei sentral 

kjelde i ein av EU-institusjonane.
Kjelda påpeikar likevel at det 

ikkje har vore framgang i for-
handlingane om dei omstridde 
sakene sidan juni. 

Det stadfestar også Sjaastad.
– Statusen for dei sakene er om-

trent den same som før somma-
ren, seier han.

Høgre vil reversere
Postdirektivet er det einaste av 
dei omstridde sakene som den 
norske regjeringa har sagt klart 
nei til. Skulle EU starte reserva-
sjonsprosedyre, inneber det at 
partane vert tvinga til forhand-
lingsbordet og får seks månader 
på seg til å finne kompromiss. 
Dersom det ikkje går innan tids-
fristen, kan den aktuelle delen 
av EØS-avtalen altså setjast utav 
kraft mellombels, men fyrst etter 
at det har gått endå seks månader. 

I praksis inneber det at ein 
eventuell suspensjon no ikkje 
kjem til å skje før etter stortings-
valet i 2013. Høgre har allereie 
gjort det klart at partiet kjem til å 
reversere nei-et dersom dei kjem 
i regjering. 

– Vi kjem til å gjere om vetoet 
mot postdirektivet straks vi kjem 
i regjering, har Høgre-nestleiar 
Jan Tore Sanner sagt til Dagens 
Næringsliv. 

– Føretrekk dialog
Postdirektivet er likevel berre ei 
av fleire problemsaker mellom 
EU og EFTA-landa. I tillegg til da-
talagringsdirektivet, som Island 

har sett ned foten for, og bank-
innskotsdirektivet, som Noreg 
vil ha nokre unntak frå, reagerer 
EU-sida også sterkt på 10 EU-
reglar som partane har teke inn i 
EØS-avtalen, men som står att å 
godkjenne i det norske Stortinget 
før dei tek til å gjelde. 

– Vi har diskutert desse sakene 
i over eit år utan å finne ei løysing. 
Ei av sakene går så langt tilbake 
som til 2007, seier EU-kjelda til 
Nationen. 

Ho syner til at ein formell reak-
sjon frå EU på dei ti sakene som 
framleis ventar godkjenning i 
Stortinget kan føre til suspensjon 
av delar av EØS-avtalen etter ber-
re ein månad. 

– Vurderer EU reservasjons-
prosess for nokre av sakene der 
forhandlingane ikkje går fram-
over?

– Det er noko vi analyserer og 
diskuterer, men vi føretrekk dia-
log med motpartane våre, seier 
kjelda. 

EVA AALBERG UNDHEIM
eva.undheim@nationen.no

Fakta
EU-reglar i kø

 ✱ Hausten 2011 kravde EU fortgang 
i handsaminga av over 500 store og 
små EU-reglar som stod i kø for inn-
føring i EØS-avtalen.

 ✱ I løpet av fyrste halvdel av 2012 
vart 309 nye EU-reglar innførte i 
EØS-avtalen, og innan sommarferien 
var dei 500 køsakene reduserte til 
309. 

 ✱ Samstundes kjem nye EU-reglar 
til køen, og ei ny oppteljing frå sep-
tember syner at det no er 467 EU-
reglar som ikkje er innførte. 

 ✱ På møtet i EØS-komiteen i dag 
ver 62 nye reglar tekne inn. Med det 
er 380 EU-reglar totalt teke inn i 
avtalen i 2012. Det er meir enn det 
dobbelte jamført med snittet for 
tidlegare år.

 ✱ EØS-KOMITEEN

Ingen framgang i  
EU-problemsaker

VIL GJERE OM VETO
«Vi kjem til å gjere om 
vetoet mot postdirek-
tivet straks vi kjem i 
regjering.»
 JAN TORE SANNER 
HØGRE-NESTLEIAR TIL DAGENS NÆRINGS-
LIV

EU har framleis ikkje reagert på det nor-
ske nei-et til postdirektivet. Dermed kan 
ei ny norsk regjering reversere vedtaket 
før ein formell reservasjon trør i kraft. 

Vil reversere: Jan Tore Sanner og Høgre har allereie gjort det klart at 
partiet kjem til å reversere nei til postdirektiv dersom dei kjem i regje-
ring.  FOTO: NTB SCANPIX

